
ANNOTATSIYA 

Ta’limda pedagogik texnologiyalarning asosiy maqsadi o’qitish tizimida 

o’quvchini dars jarayonining markaziga olib chiqish, o’quvchilarni o’quv 

materiallarini shunchaki yod olishlaridan, avtomatik tarzda takrorlashlaridan 

uzoqlashtirib, mustaqil va ijodiy faoliyatini rivojlantirish, darsning faol ishtirokchisiga 

aylantirishdir. Ushbu maqolada umumta’lim maktablarining 11-sinf Matematika 

kursidan ma’lum bo’lgan “Fazoda dekart koordinatalar sistemasi. Ikki nuqta orasidagi 

masofa” mavzusini o’qitish bo’yicha ayrim mulohazalar keltiriladi va uslubiy 

ko’rsatmalar beriladi. 

Kalit so‘zlar: Mustaqil va ijodiy faoliyat, Fazoda dekart koordinatalar sistemasi, 

Ikki nuqta orasidagi masofa, Aqliy hujum metodi, uslubiy ko’rsatmalar. 

АННОТАЦИЯ 

Основная цель педагогических технологий в образовании состоит в том, 

чтобы в системе обучения вывести учащегося в центр процесса урока, 

отодвинуть учащихся от простого запоминания учебного материала, 

автоматического повторения, развить их самостоятельную и творческую 

деятельность, сделать активными участниками урока. В данной статье 

представлена известная из курса математики 11 класса общеобразовательных 

школ “декартова система координат в пространстве. Приведены некоторые 

соображения и даны методические указания по преподаванию темы” расстояние 

между двумя точками”. 

Ключевые слова: Cамостоятельная и творческая деятельность, декартова 

система координат в пространстве, расстояние между двумя точками, метод 

мозгового штурма, методические указания. 

Kirish. 

Yangilangan ta’limda o’quvchining yuragidagi cho’g’ni alanga oldirish, uni har 

tomonlama rivojlantirib, bilimdan bilimga yetaklab olib chiqish uchun zamonaviy 

darslar zarurdir. Zamonaviy ta’limni tashkil etishga qo‘yiladigan muhim talablardan 

biri ortiqcha ruhiy va jismoniy kuch sarf etmay, qisqa vaqt ichida yuksak natijalarga 

erishishdir. Qisqa vaqt orasida muayyan nazariy bilimlarni o’quvchilarga yetkazib 

berish, ularda ma’lum faoliyat yuzasidan ko‘nikma va malakalarni hosil qilish, 

shuningdek, o’quvchilar faoliyatini nazorat qilish, ular tomonidan egallangan bilim, 

ko‘nikma va malakalar darajasini baholash o‘qituvchidan yuksak pedagogik mahorat 

hamda ta’lim jarayoniga nisbatan yangicha yondashuvni talab etadi. 

 Ta’limda pedagogik texnologiyalarning asosiy maqsadi o’qitish tizimida 

o’quvchini dars jarayonining markaziga olib chiqish, o’quvchilarni o’quv 

materiallarini shunchaki yod olishlaridan, avtomatik tarzda takrorlashlaridan 

uzoqlashtirib, mustaqil va ijodiy faoliyatini rivojlantirish, darsning faol ishtirokchisiga 

aylantirishdir. Shundagina o’quvchilar muhim hayotiy yutuq va muammolar, 

o’tiladigan mavzularning amaliyotga tatbiqi bo’yicha o’z fikriga ega bo’ladi, o’z nuqtai 

nazarini asoslab bera oladi. 

Ushbu maqolada umumta’lim maktablarining 11-sinf Matematika kursidan 

ma’lum bo’lgan “Fazoda dekart koordinatalar sistemasi. Ikki nuqta orasidagi masofa” 

mavzusini o’qitish bo’yicha ayrim mulohazalar keltiriladi va uslubiy ko’rsatmalar 

beriladi. 

 

Adabiyotlar tahlili. 

[1] maqolada oliy ta’lim muassasalarida o‘quv jarayonini kredit texnologiyasi 

asosida tashkil etish bo‘yicha mulohazalar yuritilgan. ECTS ning asosiy tamoyillari va 

uning xususiyatlari sanab o‘tilgan. O‘quv fani dasturi, o‘qituvchining o‘quv yuklamasi, 

o‘qitish jarayoni, talabaga beriladigan axborot paketining mazmuni ochib berilgan. 

[2] maqolada ta’lim tizimida “Muammoli ta’lim” texnologiyalaridan 

foydalangan holda o‘quv mashg‘ulotlari samaradorligini oshirish haqida ma’lumotlar 

keltirilgan. O‘quv mashg’ulotlari jarayonida talabalarning bilish faoliyatini 

faollashtirish, ta’lim jarayonini o‘yin, mehnat faoliyati bilan uyg‘unlashtirish, 

o‘qituvchi (pedagog) tomonidan muammoli metodlardan o‘z o‘rnida samarali 

foydalanish ko‘nikmasiga ega bo‘lishni keng qo‘llash, shuningdek, ta’lim jarayonini 

umumiy kasb mahoratini shakllantirishga yo‘naltirilgan fanlararo modullardan 

foydalangan holda tashkil etish haqida fikr yuritilgan. 

[3] maqolada o‘quv jarayonlarida muammoli ta’lim texnologiyalarini tashkil 

etish va boshqarish, muammoli ta’lim uslublari-o‘quvchilarning muammoni to‘liq 

tushunib yetishiga erishish, ularni hal eta olishga o‘rgatish ijodiy tafakkuri va ijodiy 

qobiliyatlarini o‘stirishdan iborat ekanligi qayd qilingan. 

[4] maqolada ta’lim tizimida Smart-auditoriyadan foydalangan holda o‘quv 

mashg‘ulotlari samaradorligini oshirish haqida ma‘lumotlar keltirilgan. O‘quv 

mashg‘ulotlari jarayonida o‘quvchilarni bilimlarini baholashning zamonaviy 

uslublarini joriy qilish, shu jumladan raqamli o‘quv vositalari va masofaviy ta’lim 

shaklini keng qo‘llash, shuningdek, ta’lim jarayonini umumiy kasb mahoratini 

shakllantirishga yo‘naltirilgan fanlararo modullardan foydalangan holda tashkil 

etilganligi qayd qilingan. 

[5] maqolada muallif ijtimoiy-gumanitar yo‘nalishdagi bakalavrlarni tayyorlashda matematik fanlar 

bo‘yicha amaliy mashg‘ulotlar o‘tkazish bo‘yicha metodik tavsiyalarni ko‘rib chiqqan, ular ijtimoiy-

gumanitar yo‘nalishdagi bakalavrlarning psixologik xususiyatlarini hisobga olishni o‘z ichiga olgani qayd 

qilingan. Darslar, individual maslahat shakli asosida talabalarga qiyinchiliklarni yengishda pedagogik yordam 

ko‘rsatishdan iboratligi tushuntirilgan. 

[6] maqolada oliy ta’lim muassasalarida metematika fanlaridan talaba yoshlar 

mustaqil va ijodiy tafakkurini rivojlantirishga oid tavsiyalar Matematik analiz fani 

misolida ishlab chiqilgan. 

[7] maqolada dastlab oliy ta’lim muassasalarida o‘quv jarayonini masofaviy 

ta’lim tizimining asosiy tamoyillari va texnologiyalari haqida ma’lumotlar keltirilgan. 

Barcha ta’lim turlari kabi masofaviy ta’limning ham har xil modellari mavjudligi qayd 

qilingan. Ta’limning an’anaviy turi va masofaviy ta’limning turli modellarini 

kelgusidagi rivojlanish istiqbollarini belgilash maqsadida tajriba-sinov ishlari amalga 

oshirilgan. 

[8] maqolada oliy o‘quv yurtlarida oliy matematika fanini o‘qitishda zamonaviy 

ta’limning interfaol usullaridan biri bo‘lgan “Kichik guruhlarda ishlash 

metodikasi”dan foydalanish bo‘yicha fikr-mulohazalar bayon etilgan. Bu metodning 

tuzilishi va qo‘llanilishi “Matritsalar va ular ustida amallar” mavzusini o‘qitish 

misolida bayon etilgan. Shuningdek, matritsalar nazariyasining ilmiy yangiligi ko‘rib 

chiqilgan, bu mavzuning boshqa fanlar uchun dolzarbligini asoslash uchun ishlatilishi 

ko‘rsatib berilgan. Usulni qo‘llashning afzalliklari va kamchiliklari ham muhokama 

qilingan. 

[9] maqola matematika darslarida buyuk allomalar merosidan foydalanish 

muammolarini o‘rganishga bag‘ishlangan. Zamonaviy maktablarda matematika 

darslarining turli shakllarini tashkil etishda buyuk ajdodlarimizning boy merosidan 

foydalanish bo‘yicha tavsiyalar berilgan. Al-Xorazmiy, Umar Xayyom, Al-Farg‘oniy 

asarlaridan misollar keltirilib, ular faoliyati haqida ma’lumotlar keltirilgan. Beruniy, 

Umar Xayyom, At-Tusiy asarlaridan foydalanish va ularning hisoblash ishlaridan 

geometriya fanini o‘qitishda foydalanish haqida ham ma’lumotlar berilgan. 

[10-50] maqolalar ta’lim muassasalarida matematika fanlarini interfaol usullar 

va ta’lim texnologiyalaridan foydalanib o‘qitish metodikasiga bag‘ishlangan. 

Qo‘llanilgan medodlarning tavsifi, ularning yutuq va kamchiliklari ochib berilgan 

hamda mavzuga mos metodlarni tanlash orqali asoslab berilgan. 

 

Asosiy qism. 

Bizga maktab matematika kursidan yaxshi ma’lumki, “Fazoda dekart 

koordinatalar sistemasi” mavzusi quyi sinflarda o`tilgan “Tekislikda koordinatalar 

sistemasi” mavzusining mantiqiy davomi sifatida qaraladi. Koordinatalar sistemasi 

absissa ordinata va hokazo tushuncha va terminlar takrorlanib esga olingandan so’ng 

yangi mavzuga o’tilsa o’quvchilar o’zlashtirishda qiyinchiliklarga uchramaydi. Bunda 

yangi mavzu bayoniga o’tishdan oldin o’tilgan darsni o’quvchilar hukmiga “Aqliy 

hujum” metodini havola qilish mumkin: 

1. Koordinata o’qlari deb nimaga aytiladi? 

2. Absissalar o’qi qaysi o’q? Ordinatalarchi? 

3. Tekislikdagi koordinata o’qlari ajratgan tekisliklarni ayting? 

4. Nuqtaning koordinatasi qanday yoziladi? 

5. Rene Dekart kim edi? 

6. Yana qanday koordinatalar sistemasini bilasiz? 

7. Koordinata o’qlari tekislikni nechta bo’lakka bo’ladi? 

O’quvchilar navbat bilan yuqorida sanab o’tilgan 7 ta savolga javob beradilar. 

Bu jarayonda o’qituvchi javobning to’g’ri yoki noto’g’ri ekanligiga qarab izoh va 

to’ldirishlar qilishi mumkin. 

Shu bilan bir qatorda bu o’rinda buyuk matematik olimlarning mavzuga oid 

tadqiqot natijalaridan, tarixiy ma’lumotlardan keltirish orqali o’quvchilarda 

matematikaga nisbatan qiziqish va intilishni shakllantirish va bevosita tarix fani bilan 

bog`liq holda dars jarayonini tashkil qilish mumkin. Masalan, buyuk olim Rene Dekart 

(1596-1650) 1596-yilning 31-mart kuni Fransiyaning Lae shaharchasida dunyoga 

kelgan. Sen Jermendagi o’ziga xos uzlatda va brededa olib borilgan matematik 

izlanishlar Dekartga o`z davri uchun yetarli darajadagi yetuk matematik mutaxassis 

bo`lib yetishishiga xizmat qiladi. Dekart ajoyib kashfiyot – analitik geometriya 

asoslarini ochib berish sari yaqinlashib borayotgan edi. Har qanday egri chiziq ikkita 

o`zgaruvchili tenglamalar orqali ifodalanishi mumkin va aksincha ikkita o`zgaruvchili 

har qanday tenglama egri chiziq ko`rinishida ifodalanishi mumkin. Bu kashfiyot fan 

tarixida o`ziga xos yangi davr ochganligi bilan nafaqat matematika va geometriya 

uchun balki umuman olganda sonlar va o`lchovlar borasida aniq kattaliklarga asoslanib 

ish ko`ruvchi barcha tabiiy fanlar uchun muhim ahamiyatga ega edi. O’qituvchi 

o’quvchilarning yangi mavzuni o’zlashtirishga tayyor ekanligiga ishonch hosil qilgach, 

yangi mavzu bayoniga o’tishi mumkin. 

Fazoda koordinatalar sistemasi ham tekislikdagiga o ‘xshash kiritiladi. O 

nuqtada kesishuvchi va koordinata boshi shu nuqtada bo’lgan o‘zaro perpendikular 

uchta Ox, Oy va Oz koordinata o‘qlarini qaraymiz. Bu to‘g‘ri chiziqlaming har bir jufti 

orqali Oxy, Oxz va Oyz tekisliklar o‘tkazamiz .Fazoda to‘g‘ri burchakli dekart 

koordinatalari sistemasi shu tariqa kiritiladi va unda O nuqta - koordinatalar boshi, Ox, 

Oy va Oz to‘g ‘ri chiziqlar - koordinata o‘qlari, Ox - abssissalar, Oy - ordinatalar va 

Oz o‘qi - applikatalar o‘qi, Oxy, Oyz va Oxz tekisliklar - koordinatalar tekisliklari deb 

ataladi. Koordinatalar tekisliklari fazoni 8 ta oktantaga (nimchorakka) bo’ladi. Fazoda 

ixtiyoriy A nuqta berilgan bo’lsin. Bu nuqtadan Oxy, Oyz va Oxz koordinata 

tekisliklariga perpendikular tekisliklar o‘tkazamiz. Bu tekisliklardan biri Ox o‘qini  

nuqtada kesib o ‘tadi.  nuqtaning x o‘qidagi koordinatasi A nuqtaning x - 

koordinatasi yoki abssissasi deb ataladi. A nuqtaning y - koordinatasi (ordinatasi) 

hamda z- koordinatasi  (applikatasi) ham shu tariqa aniqlanadi. 

1-masala, Fazoda dekart koordinatalari sistemasi kiritilgan. Undagi A(2;3;4) 

nuqtaning o‘mini aniqlang. 

Yechish. Koordinata boshidan Ox va Oy o‘qlarining musbat yo‘nalishida, mos 

ravishda, O  = 2 va O = 3 kesmalami qo‘yamiz (4- rasm).  nuqtadan Oxy 

tekislikda yotgan va Oy o‘qiga parallel to‘g ‘ri chiziq o‘tkazamiz.  nuqtadan Oxy 

tekislikda yotgan va Ox o‘qiga parallel to‘g‘ri chiziq o‘tkazamiz. Bu to‘g‘ri chiziqlar 

kesishish nuqtasini  bilan belgilaymiz.   nuqtadan Oxy tekislikka perpendikular 

o‘tkazamiz va unda Oz o ‘qining musbat yo‘nalishida = 4 kesma qo‘yamiz. Hosil 

bo‘lgan A (2; 3; 4) nuqta izlanayotgan nuqta bo‘ladi. 

Zamonaviy raqamli-dasturli boshqariladigan stanoklar va avtomatlashtirilgan 

robotlar uchun koordinatalar sistemasidan foydalanib dasturlar tuziladi va ular 

asosida metallarga ishlov beriladi 

Ikki nuqta orasidagi masofa Ikkita A ( ; ; ) va B( ; ; ) nuqtalar berilgan 

bo‘lsin. 1. Avval AB to‘g’ri chiziq Oz o‘qiga parallel bo'lmagan holni qaraymiz. A va 

B nuqtalar orqali Oz o‘qiga parallel chiziqlar o‘tkazamiz. Ular Oxy tekislikni  va

 nuqtalarda kesib o‘tsin. Bu nuqtalaming z koordinatasi 0 ga teng bo‘lib, jc va y 

koordinatalari esa mos ravishda A, B nuqtalaming x va y koordinatalariga teng. Endi 

B nuqta orqali Oxy tekislikka parallel  tekislik o‘tkazamiz. U  to‘g‘ri chiziqni 

biror C nuqtada kesib o‘tadi. Pifagor teoremasiga ko‘ra: 

 =  + . Lekin CB = , 

 = va A C = . 

Shuning uchun  

AB =  

Darsni yakunlashdan oldin, o’quvchilarning mavzuni o’zlashtirganlik darajasini 

aniqlash maqsadida “Svetafor” metodidan foydalangan holda mustahkamlash qismini 

olib borsak bo`ladi. Bunda o`quvchilarga qizil rangli sariq rangli va yashil rangli 

kartalar tarqatiladi. O`qituvchi o`tilgan mavzu yuzasidan turli xildagi tezislarni aytadi 

yoki taqdim etadi. O’quvchilardan esa aytilgan ma`lumotni ma’qullaganlarida yashil 

rangdagi, aytilgan fikrga qarshi bo`lsalar qizil rangli kartani, bunaqa ma`lumot 

eshitmagan yoki bo`lmasa ikkilanishda bo`lgan o`quvchilar esa sariq rangli 

kartochkani ko`taradilar. Bu metod  o`quvchilarning mavzuni qay darajada to`liq 

tushunganliklari va qiziqishlari va e`tiborlarini sinovdan o`tkazish imkonini beradi. 

Mavzuga oid quyidagi testlardan dars yakunida o‟quvchilar bilimini qisqa muddatda 

baholashda foydalanish mumkin. 

 

Xulosa. 

Maktab o’quvchilariga Matematika kursining “Fazoda dekart koordinatalar 

sistemasi va ikki nuqta orasidagi masofa” mavzusini o’qitish jarayonida maqolada 

keltirilgan ma’lumotlardan foydalanish orqali darsning o’tilgan mavzuni takrorlash, 

yangi mavzuni bayon qilish, mavzu bo’yicha olingan bilimlarni mustahkamlash 

qismlarini samarali tashkil etish mumkin. Umuman darsni yanada samarali, natijador 

va qiziqarli qilib tashkil qilishda ta’limning turli interfaol usullaridan foydalanish 

mumkin. 

